
				এই পাতাটির মুদ্রণ সংশোধন করা প্রয়োজন। 
স্বৰ্গীয় সারদাচরণ চট্টোপাধ্যায়
সারদাচরণ চট্টোপাধ্যায় “কৃষ্ণের সন্তান”, দেবগুরু “পাটুলির চাটুয্যে”দের বংশধর । তাহার পূর্বপুরুষগণ নদীয়া জিলার বিম্বগ্রামে বাস করিতেন। প্ৰায় দুইশত বৎসর পূর্বে সারদাচরণের অতিবৃদ্ধি পিতামহ রামদুলাল চট্টোপাধ্যায় হাওড়া জিলার গজাগ্রামবাসী সন্ত্রান্ত গাঙ্গুলী বংশে বিবাহসূত্রে উদয়নারায়ণপুর-গ্রামে আসিয়া বসবাস করেন। সন ১২৫৮ সালে ২৯শে আষাঢ় শনিবার উদয়নারায়ণপুর-গ্রামে সারদাচরণ জন্মগ্রহণ করেন । তাহার পিতার নাম ঈশানচন্দ্ৰ চট্টোপাধ্যায়। ঈশানবাবু লব্ধপ্ৰতিষ্ঠ কারবারী লোক ছিলেন । ঈশানচন্দ্র চট্টোপাধ্যায় এণ্ড সন নামে লোহা ও চূণের যে দুইটি ফারাম অদ্যাবধি কলিকাতায় সকলেব কাছে সুপরিচিত, ঈশানচন্দ্র উহাদের প্রতিষ্ঠাতা । সারদাচরণ ঈশানবাবুর একমাত্র পুত্ৰ । তাহার যথেষ্ট বুদ্ধিমত্তা ও বিদ্যানুরাগ সত্ত্বেও তিনি বাল্যকালে লেখাপড়া শিখিবার তাদৃশ সুযোগ পান নাই। পিতাকে সাহায্য করিবার জন্য অল্প বয়স হইতেই তাহাকে কলিকাতায় আসিয়া কারবারের কাৰ্য্যে মনোনিয়োগ করিতে হইয়াছিল । তরুণ বালক সারদাচরণ অসাধারণ শ্রমশীলতা ও সুতীক্ষ বুদ্ধিশক্তির পরিচয় দিয়া অচিরে তাৎক:লিক প্রবীণ, ব্যবসাদারগণের নিকট যথেষ্ট প্ৰশংসা-ভাজন হইয়াছিলেন ।
সন। ১২৭৫ সালে সারদাচরণ উদয়নারায়ণপুরের সন্নিকট শিবপুরনবাসী মহেশচন্দ্ৰ চক্ৰবৰ্ত্তী মহাশয়ের জ্যেষ্ঠ কন্যাকে বিবাহ করেন। তাহার অনেকগুলি পুত্রকন্যা হইয়াছিল। কিন্তু দুৰ্ভাগ্যক্রমে এক পুত্র ও

